
XALQCHIL DAVLAT QURISH, DAVLAT VA JAMIYAT 
BOSHQARUVI TIZIMI SAMARADORLIGINI 
OSHIRISHDA FUQAROLAR ISHTIROKINI 

KЕNGAYTIRISH MASALALARI
Hoshimxonov Аhror Moʻminovich,

Toshkent davlat yuridik universiteti prorektori,
yuridik fanlar doktori, dotsent

Annotatsiya. Ushbu maqolada davlat qurilishi jarayoni hamda davlat va jamiyat boshqaruvi 
samaradorligini oshirishda fuqarolarning ishtirokini kengaytirish bilan bogʻliq vazifalar koʻrib chiqiladi. 
Muallif unda yangi Konstitutsiyaga koʻra xalqchil va xalqparvar davlat qurishning konstitutsiyaviy-
huquqiy asoslarini tahlil qiladi. Shuningdek, fuqarolarning davlat va jamiyat hayotini boshqarishdagi 
ishtiroki masalalari boʻyicha fikr yuritilib, asosiy eʼtibor oxirgi 6–7 yilda ushbu yoʻnalishda qabul qilingan 
huquqiy asoslarning mazmun-mohiyatiga qaratiladi. Ushbu islohotlarning tadrijiy yakuni sifatida 
Oʻzbekiston Respublikasining yangi tahrirdagi Konstitutsiyasi qoidalari koʻrsatilib, ulardagi asosiy 
meʼyorlar, avvalo, inson huquq va erkinliklarini kafolatlash hamda taʼminlashga qaratilganligi asoslab 
beriladi.

Kalit soʻzlar: davlat boshqaruvi, konstitutsiya, hokimiyat, xalqchil, huquq, referendum.

ВОПРОСЫ РАСШИРЕНИЯ УЧАСТИЯ ГРАЖДАН В СТРОИТЕЛЬСТВЕ НАРОДНОГО 
ГОСУДАРСТВА И ПОВЫШЕНИЯ ЭФФЕКТИВНОСТИ СИСТЕМЫ ГОСУДАРСТВЕННОГО И 

ОБЩЕСТВЕННОГО УПРАВЛЕНИЯ

Хошимхонов Ахрор Муминович,
доктор юридических наук, доцент, проректор

Ташкентского государственного юридического университета

Аннотация. В данной статье рассматриваются задачи, связанные с расшире
нием участия граждан в процессе государственного строительства и повышения 
эффективности государственного и общественного управления. Основное внимание автор 
уделяет анализу конституционно-правовых основ построения по-настоящему народного 
и заботящегося о его благополучии государства в соответствии с новой Конституцией. 
Также рассматриваются вопросы участия граждан в управлении государственной и 
общественной жизнью, акцентируя внимание на сути правовых основ, принятых в этом 
направлении за последние 6-7 лет. В качестве практического завершения этих реформ 
были указаны положения Конституции Республики Узбекистан в новой редакции, в которых 
обосновано, что основные нормы направлены прежде всего на гарантирование и обеспечение 
прав и свобод человека.

Ключевые слова: государственное управление, конституция, власть, народный, закон, 
референдум.

Yangi tahrirdagi Konstitutsiya qabul qili
nishi demokratik islohotlar yoʻlidagi huquqiy 
asosni va mamlakatimizning uzoq muddat-
li taraqqiyot strategiyasini belgilab berdi. 
Mamlakatimizning umumxalq referendumi 
orqali qabul qilingan yangi tahrirdagi Kons
titutsiyasi loyihasini ishlab chiqishda keng 
jamoatchilik, siyosiy partiyalar, jamoat tash-
kilotlari, ekspertlik va ilmiy doiralar vakil-
lari, ziyolilar faol ishtirok etdi. Umumxalq 
muhokamalarida 220 mingdan ziyod taklif 
kelib tushgan boʻlsa, ularning har toʻrttasi-
dan bittasi loyihadan joy oldi desak, mubo-
lagʻa boʻlmaydi. Taʼkidlash lozimki, uzoq 
taraqqiyot yoʻlini tanlayotgan davlat oʻz siyo­
siy-huquqiy maqomining barqaror boʻlishi-
ga intiladi. Shu nuqtayi nazardan, xalqimiz 
tomonidan qabul qilingan yangi tahrirda-
gi Konstitutsiyada Oʻzbekistonning suve­
ren, demokratik, huquqiy, ijtimoiy maqomi 
oʻzgarmasligi belgilab qoʻyildi. 

Oʻzbekiston Respublikasi Prezidenti  
Sh. Mirziyoyev 2020-yil 29-dekabr kunida-
gi Oliy Majlisga Murojaatnomasida “Hayot 
oldimizga yana qancha sinov va muam­
molarni qoʻyishi mumkin va biz har qan­
day holatga tayyor turishimiz zarur. Lekin 
qanchalik qiyin va murakkab boʻlmasin, 
demokratik islohotlar yoʻlidan hech qa­
chon ortga qaytmaymiz. Oldinga, faqat 

oldinga qarab boramiz. Va biz bunga har 
tomonlama qodirmiz. Chunki bugungi 
xalqimiz – kechagi xalq emas. Bugungi 
Oʻzbekiston ham – kechagi Oʻzbekiston 
emas”, – deb, Oʻzbekistonning muhim shiori-
ni belgilab bergan edi.

Tarixan qisqa muddat ichida suveren 
Oʻzbekiston davlatchiligini barpo etishning 
huquqiy asoslari yaratildi hamda uni mus-
tahkamlash yuzasidan institutsional islohot-
lar amalga oshirildi. Oʻzbekistonda barqa-
rorlik va xavfsizlik, qatʼiy huquq-tartibot, 
fuqarolarning huquqlari hamda erkinliklari 
himoya qilinishi va eng avvalo, fuqarolarning 
davlat boshqaruvida ishtirok etishi taʼminlan-
di, natijada xalq hokimiyatchiligi, yaʼni fuqa-
rolarning davlat va jamiyat hayotidagi roli 
ortdi. 

Xalq hokimiyatchiligi – butun hokimiyat 
amalda va yuridik jihatdan xalqqa tegishli de-
gani. Konstitutsiyaga binoan, xalq hokimiyat-
ni bevosita hamda oʻzi saylab qoʻyadigan or-
ganlari orqali amalga oshiradi. Xalq saylovlar 
yoʻli bilan hokimiyatning vakillik organlarini 
shakllantiradi, mamlakat Prezidentini saylay-
di, umumxalq muhokamasi va referendumlar 
orqali jamiyat hamda davlat hayotining eng 
muhim masalalarini hal qiladi.

Konstitutsiyaning xalqchilligini belgilab 
beruvchi normalar toʻgʻrisida gapirganda, 

ISSUES OF EXPANDING CITIZENSʼ PARTICIPATION IN INCREASING THE EFFICIENCY OF 
THE PEOPLEʼS STATE-BUILDING, STATE AND SOCIETY ADMINISTRATION SYSTEM

Hoshimkhonov Ahror Muminovich,
Deputy rector of Tashkent State University of Law

Doctor of Law, Associate Professor

Abstract. This article examines tasks related to the process of state building and increasing the 
participation of citizens in improving the efficiency of state and community management. The author 
focuses on analyzing the constitutional and legal foundations of building a people’s and people-friendly 
state according to the new constitution. It also discusses the issues of citizensʼ participation in the 
management of state and community life, focusing on the essence of legal frameworks adopted in this 
direction in the last 6-7 years. As a gradual end to these reforms, the provisions of the new constitution of 
the Republic of Uzbekistan are shown, and it is justified that the main norms in them are primarily aimed 
at guaranteeing and ensuring human rights and freedoms.

Keywords: State administration, constitution, power, people’s, law, referendum.

yangi tahrirdagi Konstitutsiyaning 98-mod-
dasiga kiritilgan oʻzgartirish – Oʻzbekiston 
Respublikasining saylov huquqiga ega boʻl-
gan, yuz ming nafardan kam boʻlmagan fuqa-
rolari, Oʻzbekiston Respublikasi Oliy Majlisi­
ning Senati, Oʻzbekiston Respublikasi Oliy 
Majlisining Inson huquqlari boʻyicha vaki-
li (ombudsman), Oʻzbekiston Respublikasi 
Markaziy saylov komissiyasi qonunchilik tak
liflarini qonunchilik tashabbusi tartibida Oʻz-
bekiston Respublikasi Oliy Majlisining Qonun-
chilik palatasiga kiritishga haqli ekanligi 
toʻgʻrisidagi qoidani eslash zarur. Mazkur nor-
madan xalqning davlat va jamiyat hayotidagi 
roli beqiyos ekanligini koʻrishimiz mumkin.

Bundan tashqari, referendum ham res-
publikada demokratiyaning koʻrinishlaridan 
biri boʻlib, xalq hokimiyatini bevosita amalga 
oshirish vositasi hisoblanadi. Konstitutsiya
ning 9-moddasida “Jamiyat va davlat hayoti
ning eng muhim masalalari xalq muhokama-
siga taqdim etiladi, umumiy ovozga (refe
rendumga) qoʻyiladi. Referendum oʻtkazish 
tartibi qonun bilan belgilanadi” degan qoida 
fuqarolarning jamiyat va davlat hayotining 
eng muhim masalalarini hal etishda bevo-
sita ishtirokini kafolatlaydi. Mazkur qoida 
Oʻzbekiston Respublikasi Konstitutsiyasi-
ning xalq hokimiyatchiligi tamoyiliga asos
langanini yana bir karra yaqqol koʻrsatadi. 
Taʼkidlash kerakki, referendum demokrati-
yaning eng muhim belgisi hisoblanadi, yaʼni 
referendum jarayonlari orqali mamlakatdagi 
demokratiya darajasi va ochiqlik siyosatiga 
baho berish mumkin. Shuningdek, referen-
dumga demokratiyaning “toʻgʻridan toʻgʻri 
instituti” hamda xalq hokimiyatchiligining 
asosiy elementi deb taʼrif berish mumkin.

Shuningdek, yangi tahrirdagi Konstitutsi-
yaning 20-moddasida ham davlatni xalqchil 
ekanligi namoyon boʻlgan desak, mubolagʻa 
boʻlmaydi. Mazkur moddaga asosan, endi-
likda inson bilan davlat organlarining oʻzaro 
munosabatlarida yuzaga keladigan qonun-
chilikdagi barcha ziddiyatlar va noaniqliklar 
inson foydasiga talqin etiladi. Ushbu qoidani 

ham xalqchil prinsip sifatida eʼtirof etishimiz 
mumkin. Yana ushbu modda insonning hu
quq va erkinliklari bevosita amal qiladi. In-
sonning huquq va erkinliklari qonunlarning, 
davlat organlari, fuqarolarning oʻzini oʻzi 
boshqarish organlari, ularning mansabdor 
shaxslari faoliyatining mohiyati va mazmuni-
ni belgilaydi.

Bundan tashqari, Oʻzbekiston Respublika-
si Prezidentining “Oʻzbekiston Respublikasi 
Adliya vazirligi faoliyatini yanada takomil-
lashtirishga doir tashkiliy chora-tadbirlar 
toʻgʻrisida”gi qarori asosida muhim iqtisodiy 
va ijtimoiy-siyosiy ahamiyatga ega norma-
tiv-huquqiy hujjatlar loyihalari, qoida tariqa-
sida, loyihani ishlab chiquvchi tashkilotlar 
tomonidan Normativ-huquqiy hujjatlar loyi
halari muhokamasi portaliga (regulation.
gov.uz) jamoatchilik muhokamasi oʻtkazilishi 
uchun joylashtirilishi lozimligi toʻgʻrisidagi 
qoidaning kiritilishi ham davlat boshqaruvida 
xalq ishtirokini yanada kengaytirgan muhim 
islohot boʻldi, deb aytish mumkin. 

Soʻnggi besh yillik islohotlarning nati-
jasida mamlakatimizda yangi Oʻzbekiston-
ni barpo etishning zarur siyosiy-huquqiy, 
ijtimoiy-iqtisodiy va ilmiy-maʼrifiy asoslari 
yaratildi. Natijada fuqarolarning davlat bosh-
qaruvidagi ishtiroki ortdi. Misol uchun, fuqa-
rolar bilan dialog vositalari rivojlanib, mam-
lakat Prezidentining virtual qabulxonasi, 
jamoatchilik tashabbuslari yagona platfor-
masi – “meningfikrim.uz”, normativ-huquqiy 
hujjatlar loyihalarini muhokama qilish portali 
– “regulation.gov.uz” va davlat organlarining 
portallarini bunga misol qilish mumkin. Bu 
esa oʻz navbatida davlat va fuqarolar oʻrtasi-
dagi oʻzaro munosabatlarning samaradorligi-
ni va aholining fuqarolik faolligini oshirishga 
yordam bermoqda. Eʼtibor qiladigan boʻlsak, 
birgina regulation.gov.uz portali orqali shu 
kunga qadar normativ-huquqiy hujjatlar loy-
ihalari boʻyicha 62 701 ta taklif fuqarolar to-
monidan kelib tushgan boʻlsa (qabul qilingan 
takliflar 4 555 tani va rad etilgan takliflar 2 
981 tani tashkil etib, 55 168 ta taklifga javob 

berilmagan), “meningfikrim.uz” portaliga joy­
lashtirilgan tashabbuslarning 6 412 tasi xal­
qimizga tegishli ekanligi davlat boshqaruvi-
da fuqarolar ishtiroki yuqori darajada ekan-
ligidan dalolat beradi.

Shuningdek, konstitutsiyaning 37-mod-
dasida Oʻzbekiston Respublikasining fuqaro-
lari davlat xizmatiga kirishda teng huquqqa 
ega ekanligi belgilandi. 

Oʻzbekiston bugun oʻz taraqqiyotining 
yangi bosqichiga qadam qoʻymoqda. Mam-
lakatimizda amalga oshirilayotgan islohotlar 
insonning shaʼni, qadr-qimmati, huquq va 
erkinliklari bundan buyon barcha sohalarda 
ustuvor ahamiyat kasb etishini qatʼiy qoidaga 
aylantirish, bir soʻz bilan aytganda, bugungi 
islohotlarning bosh tamoyili boʻlgan “Inson – 
jamiyat – davlat” degan yondashuvning yangi 
tahrirdagi Konstitutsiyaning mazmun-mohi-
yatiga chuqur singdirilganligi bilan ahamiyat-
lidir. 

Jahon miqyosidagi murakkab jarayonlar-
ni va mamlakatimiz bosib oʻtgan taraqqiyot 
natijalarini chuqur tahlil qilgan holda keyingi 
yillarda “Inson qadri uchun” tamoyili asosida 
xalqimizning farovonligini yanada oshirish, 
iqtisodiyot tarmoqlarini transformatsiya qi
lish va tadbirkorlikni jadal rivojlantirish, in-
son huquqlari va manfaatlarini soʻzsiz taʼmin-
lash hamda faol fuqarolik jamiyatini shakl-
lantirishga qaratilgan islohotlarning ustuvor 
yoʻnalishlarini belgilash maqsadida 2022-yil  
28-yanvarda “Harakatlar strategiyasidan – 
Taraqqiyot strategiyasi sari” tamoyiliga aso
san ishlab chiqilgan yettita ustuvor yoʻna­
lishdan iborat 2022–2026-yillarga moʻljallan-
gan Yangi Oʻzbekistonning taraqqiyot strate-
giyasi  qabul qilindi. 

Ushbu strategiyaning muhim 7 ta yoʻna­
lishining birinchisi “inson qadrini yuksal
tirish va erkin fuqarolik jamiyatini yanada 
rivojlantirish orqali xalqparvar davlat barpo 
etish” boʻlib, uni amalga oshirish uchun  bi­
rinchidan, mahalla instituti faoliyatining sa-
maradorligini oshirish,  ikkinchidan, mahal-
liy davlat hokimiyati organlari faoliyatining 

institutsional asoslarini zamon talablariga 
moslashtirish, uchinchidan, davlat fuqarolik 
xizmati tizimini zamonaviy standartlar aso-
sida tashkil etish, bundan tashqari, xalq bilan 
muloqotning mexanizmlarini takomillashtir-
ish va taʼsirchan jamoatchilik nazoratiga eri­
shish maqsad qilib qoʻyilgan. 

1-maqsad: Mahalla instituti faoliyatining 
samaradorligini oshirish, uni jamoatchilik 
boshqaruvi va nazoratining tayanch boʻgʻini-
ga aylantirish. 

2-maqsad: Xalq deputatlari kengashlarini 
hududlarda mavjud muammolarni hal qilish-
dagi asosiy boʻgʻinga aylantirish. 

3-maqsad: Mahalliy davlat hokimiyati or-
ganlari faoliyatining institutsional asoslarini 
zamon talablariga moslashtirish. 

4-maqsad: Davlat boshqaruvi organlari 
faoliyatini “fuqarolarga xizmat qilishga yoʻ­
naltirish” tamoyili asosida transformatsiya 
qilish. 

5-maqsad: Ixcham, professional, adolatli, 
yuqori natijadorlikka xizmat qiladigan davlat 
boshqaruvi tizimini joriy qilish. 

6-maqsad: Davlat boshqaruvi tizimida 
maʼmuriy apparatni ixchamlashtirish va ish 
jarayonlarini maqbullashtirish. 

7-maqsad: Mamlakatimizdagi islohotlar-
ni izchil davom ettirishda Oliy Majlis pala
talari va siyosiy partiyalar rolini yanada  
oshirish. 

8-maqsad: Norma ijodkorligi jarayonini 
modernizatsiya qilish, qonunchilik hujjatla
rining qatʼiy ijrosini taʼminlash. 

9-maqsad: “Elektron hukumat” tizimini 
rivojlantirish, elektron davlat xizmatlarining 
ulushini 100 foizga yetkazish hamda byuro-
kratiyani bartaraf etish. 

10-maqsad: Davlat fuqarolik xizmati ti
zimini zamonaviy standartlar asosida tashkil 
etish. 

11-maqsad: Xalq bilan muloqotning mexa
nizmlarini takomillashtirish. 

12-maqsad: Taʼsirchan jamoatchilik nazo-
ratini amalga oshirishning tashkiliy-huquqiy 
asoslarini takomillashtirish.

Yuqoridagi maqsadlarga erishish yoʻli-
da Konstitutsiyada bir qator yangi normalar 
mustahkamlab qoʻyildi. 

Birinchidan, yangi tahrirdagi Oʻzbekiston 
Respublikasi Konstitutsiyasida Oʻzbekiston 
– suveren, demokratik, huquqiy va ijtimoiy 
davlat ekani qatʼiy belgilab qoʻyildi. 

Bunda inson huquq va erkinliklarini 
taʼminlash davlatning oliy maqsadi, deya 
eʼlon qilinar ekan, unda inson huquqlariga 
oid normalar 3 baravardan ortganini koʻ­
rishimiz mumkin.

Ikkinchidan, inson farovon yashashi, dav-
lat barqaror rivojlanishi uchun samarali, 
ixcham va xalqchil davlat boshqaruvi joriy 
qilinadi, parlamentarizmni kuchaytirish sari 
dadil qadam qoʻyildi. Shuningdek xalqparvar 
davlat qurish maqsadida kuchli parlament, 
ixcham va masʼuliyatli hukumat, mustaqil va 
adolatli sud tizimini barpo etishga qaratilgan 
normalar belgilandi.

Xususan, parlament palatalarining va-
kolatlari qayta koʻrib chiqildi. Unga koʻra, 
Qonunchilik palatasi va Senatning vakolat-
lari sezilarli darajada kengaytirildi, ikki pala-
ta ishidagi takrorlanishlar bartaraf etilib, har 
birining masʼuliyat sohasi aniq belgilab qoʻ­
yildi.

Uchinchidan, hokimlarning xalq deputat-
lari Kengashlariga rahbarlik qilish instituti 
Konstitutsiyaviy normalar bilan bekor qilindi.

Mahalliy ijro etuvchi va vakillik hokimi-
yatining boʻlinishi mamlakatda butun dav-
lat boshqaruvi tizimini chuqur isloh qilish 
uchun asos boʻladi. Shu asosda mahalliy ken-
gash raisi bilan hokim lavozimini bir-biridan 
ajratishning huquqiy asoslari yaratildi. 

Toʻrtinchidan, barcha masalalar yechimi 
chinakam xalq ovozi boʻlgan mahalla dara-
jasiga tushiriladi. Fuqarolarning oʻzini oʻzi 
boshqarish organlari davlat hokimiyati or-
ganlari tizimiga kirmasligi belgilab qoʻyildi. 
Konstitutsiyada mazkur kafolatning belgi-
lanishi mahallalarga oʻz hududini mustaqil 
boshqarish, aholi manfaatlaridan kelib chiqib 
davlat bilan sheriklik asosida muammolarni 

hal etib borish, hududni ijtimoiy-iqtisodiy ji-
hatdan rivojlantirish, samarali jamoatchilik 
nazoratini amalga oshirish, aholi farovon-
ligini taʼminlashga muhim imkoniyatlarni 
taqdim etdi.

Bundan tashqari, Konstitutsiyaga ilk 
marotaba XIII bob sifatida fuqarolik jami-
yati institutlariga bagʻishlangan alohida 
69–75-moddalarning kiritilishi va ular faoli-
yati kafolatlarining belgilanishi jamiyatda 
ochiqlik, oshkoralik va qonuniylik muhitini, 
davlat va jamiyat oʻrtasidagi muloqotni mus-
tahkamlash hamda kuchli jamoatchilik nazo-
ratini yoʻlga qoʻyish uchun mustahkam zamin 
hozirlaydi.

Joriy yilda demokratik, xalqparvar davlat 
yaratish yoʻlida yana bir muhim hujjat, “Oʻz-
bekiston – 2030” strategiyasi qabul qilindi. 
Ushbu hujjat xalqimizning erkin va farovon, 
qudratli Oʻzbekistonni barpo etish boʻyicha 
xohish-irodasini roʻyobga chiqarish, har bir 
fuqaroga oʻz salohiyatini rivojlantirish uchun 
barcha imkoniyatlarni yaratish, sogʻlom, 
bilimli va maʼnaviy barkamol avlodni tarbi-
yalash, global ishlab chiqarishning muhim 
boʻgʻiniga aylangan kuchli iqtisodiyotni shak-
llantirish, adolat, qonun ustuvorligi, xavfsizlik 
va barqarorlikni kafolatli taʼminlashga xizmat 
qiladi. Strategiyada belgilangan asosiy yoʻna­
lishlaridan biri xalq xizmatidagi davlat bosh-
qaruvini tashkil etish va jamoatchilik bosh-
qaruvini takomillashtirishga qaratilgan islo-
hotlardir. Ushbu islohotlarni amalga oshirish 
maqsadida aholi tashabbusi bilan infratuzil-
mani yaxshilashga ajratiladigan mablagʻlarni 
24 trillion soʻmga yetkazish, mahalliy ken-
gashlar faoliyatida jamoatchilik ishtiroki 
uchun zarur sharoitlarni yaratish, fuqarolik 
jamiyati institutlarini keng jalb qilish, ma-
halliy ijro hokimiyati organlarini demokratik 
tamoyillar asosida shakllantirish kabi fuqa-
rolarning davlat boshqaruvida ishtirok etishi 
mexanizmi belgilab qoʻyilgan. 

Birlashgan Millatlar Tashkilotining Barqa-
ror rivojlanish yechimlari tarmogʻi (SDSN) 
va xalqaro ekspertlar tomonidan 2023-yilda 

eʼlon qilingan BRM (SDG index) reytingida 
Oʻzbekiston 71,1 indeks bilan 166 ta mam-
lakat orasida 69-oʻrinni egalladi (Bu natija 
2022-yilga nisbatan 8 pogʻonaga oshgan).

Oʻzbekiston Respublikasi Vazirlar Mah-
kamasi qarori bilan tasdiqlangan 2030-yil-
gacha boʻlgan davrda barqaror rivojlanish 
sohasidagi milliy maqsad va vazifalarning 
16 yoʻnalishida, boshqaruvning barcha bos­
qichlarida qarorlarni tayyorlash va qabul 
qilish jarayonida fuqarolar, tadbirkorlik sub
yektlari hamda fuqarolik jamiyati tashkilo-
tlarining ishtirokini kengaytirish belgilab 
qoʻyilgan. Bu orqali biz barcha sohalarda 
fuqarolarimizni qaror qabul qilish jarayoniga 
jalb etish, izchil jamoatchilik nazoratini yoʻlga 

qoʻyish, qolaversa, har qanday jarayonlarni 
xalqimiz bilan bamaslahat olib borish yoʻlida-
gi ishlarimizning asosini yaratib qoʻyganmiz. 

Soʻzim yakunida shuni aytib oʻtmoqchi-
man, bugun Oʻzbekiston haqiqiy demokratik 
davlat tamoyili asosida oʻz islohotlarini olib 
bormoqda. Bosh qomusimizdan boshlab har 
bir qabul qilinadigan qonun va qarorlar xalq 
bilan muloqot qilish, ularning fikrini eshitish 
orqali ochiqlik va shaffoflik tamoyili orqali 
olib borilmoqda. Shunday ekan, biz – fuqa-
rolar ham ushbu jarayonlarda faol boʻlaylik, 
oʻzimizning huquqlarimiz va imkoniyatla­
rimizdan toʻgʻri foydalangan holda mam-
lakatimizda amalga oshirilayotgan islohotlar-
ga befarq boʻlmaylik.

